
Жаңаөзен қаласы, №7 «Ер Төстік» 
балабақшасының тәрбиешісі










Біз көмекке келеміз!
(қорытынды ашық оқу қызметі)

Білім беру саласы: коммуникациялық, таным, әлеуметтік.
Ұйымдастырылған оқу іс-әрекет түрі: сөйлеуді дамыту, математика, көркем әдебиет, құрастыру.
Мақсаты: 
Білімділігі: балалардың жыл бойына алған білімдерін бекіту.
Дамытушылығы: тапсырмаларды орындату арқылы ойлау қабілеттерін дамыту.
Тәрбиелігі: достықты қадірлей білуге тәрбиелеу.
Керекті құрал-жабдықтар мен көрнекіліктер: слайд, әр балаға үлестірмелі материалдар, тыныс алу жаттығуына арналған құралдар.
Сөздік жұмыс: бұлт, сабын, тігінші.
Билингвальды компонент: бұлт-облока, сабын-мыло, тігінші-швея.
Оқу қызметінің барысы:
Шаттық шеңбері:
Дос болып біз жүрейік,
Ойнайық та, күлейік.
Достық деген тамаша,
Міне, тұрмыз жараса.
Тәрбиеші: Балалар, бізде бүгін ерекше оқу қызметі өткелі тұр. Бізге бүгін көптеген қонақтар келген екен, қане, қонақтармен амандасайық.
Балалар: Сәлеметсіздер ме?!
Тәрбиеші: Жарайсыңдар, балалар! Біз бүгін жыл бойы алған білімдерімізді ортаға салатын боламыз. 
Ғажайып сәт: Белгісіз дыбыстар шығып, ғажайып тақта іске қосылады, балалардың назарын слайдқа аудару.
Тәрбиеші: Балалар, мына дыбысты естіп тұрмысыңдар? Бұл қай жерден шығып жатыр екен? Ой, бұл біздің ғажайып тақтамыз екен ғой! Балалар, қараңдаршы, бұл не?
Балалар: Бұл күшік.
Тәрбиеші: Дұрыс айтасыңдар, ендеше күшік бізге не айтқысы келіп тұр екен, тыңдар көрейік.
Слайд арқылы күшік сөйлейді.
Күшік: Сәлеметсіздер ме? 
Балалар: Сәлеметсіз бе?
Күшік: Балалар, мен өте аш болып тұрмын. Ал тамақтанайын десем, сүйегім баспалдақтың ең биік жерінде тұр. 
Тәрбиеші: Ендеше, баспалдақтарға мініп сүйегіңді алсаңшы. Бұның несіне қиналып тұрсың, күшігім?
Күшік: Солай болса ғой, шіркін. Бұл сиқырлы баспалдақтар екен. Әр баспалдақтың өз тапсырмалары бар, ал мен сол тапсырмаларды орындай алмай сізден көмек сұрағым келіп тұр.
Тәрбиеші: Күшігім ау, қиын жағдайға тап болған екенсің. Біздің балақайлар өте білімді, олар саған көмектесіп сүйегіңді алып береді. Солай ма, балалар?
Балалар: Иә, біз күшікке көмектесеміз.
Тәрбиеші: Жарайды, ендеше тапсырмаларды мұқият тыңдайық.
1-тапсырма: Қандай мақал-мәтелдер білесіңдер?
Балалар:
Отан- отбасынын басталады.

Ана сүті – бал,
Бала тілі – бал.

Кекшіл болма, көпшіл бол.

Өтірік сөз өрге баспас.

2-тапсырма: Қандай жаңылтпаштар білесіңдер?
Балалар:
Бақбақ бақта бар.
Бақа да бақта бар.

Қырда қырау
Қызыл ала бұзау.

3-тапсырма: Мен сіздерге жұмбақ жасырамын, сіздер жауабын тауып және сол жұмбақтың жауабын орысша айтуларыңыз қажет.

Күнді жабады,
Жаңбыр болып жауады.
                          Бұлт

Бұдан кір қорқады,
Судан бұл қорқады.
                          Сабын 

Өрнектеп, сәндеп,
Тігістерін бүгетін.
Солпысын жөндеп,
Кім көйлек тігетін?
                         Тігінші 

Тәрбиеші: Жарайсыңдар, балалар. Шаршаған боларсыңдар бой сергітіп алайық.
Сергіту сәті:
Суда жүзіп өсеміз, 
Қырда жүріп өсеміз.
Жеміс теріп өсеміз,
Жеңіскер боп өсеміз.
Талаптанып өсеміз,
Қанат қағып өсеміз.
Тәрбиеші: Ал, енді келесі тапсырмаға кезек берейік.
4-тапсырма: Мына пішіндерді және олардың түстерін атаңыздар. Осы пішіндерден күшікке үйшік құрастырып беріңіздер.
Балалар үлестірмелі материалдармен жұмыс жасайды. 
Күшік: Рахмет, балалар! Маған көмектестіңдер, сіздерге алғысым шексіз.
Ойын: «Не артық?»
Тыныс алу жаттығуы: «Ыстық шәй»
Қорытындылау:
-Балалар, біз бүгін неге көмектестік?
-Қандай тапсырмалар орындадық?
-Қай тапсырма сізге өте қатты ұнады?
-Қандай ойын ойнадық?
-Жарайсыңдар, балалар! Бүгінгі оқу қызметіне барлығыңыз да өте жақсы қатыстыңыздар. Осымен бүгінгі ашық оқу қызметіміз аяқталды. Сау болыңыздар.

